c- shabaabka ma taageeri karaa?

walaal alshabaab waa koox arrimihii muslinka u dhexeeyay rabta in ay la keli nogoto,
waxaan ka wadaa xagga maamulka dowladnimo oo ay waajib tahay inuu ku yimaado
si wada tashi ah, oo ahlulxalli walcaqdigu wada go‘aamiyaan.

lyagu waa kuwa amiir gaar ah sameystay oo lugu magacaabo mukhtaar abuzubeyr.
Muslinkana in kooxo kooxo xukun isku haysta loo kala gooyo ma bannaana, oo aaydo
iyo axaadiith badan ayaa arrintaa diidaya. Waxaad arrintaa ugu noqotaa kitaabka la

yiraahdo ataxdiir mina tafarruqi walxizbiyah.

xukun doonkaasi wuxuu Kku riixay inay gaalnimo ku xukumaan kooxo kale oo ay fikir
ahaan kala duwanaadeen, sida Shariif sheekh Axmad maalin dhoweyd lugu
gaaleysiiyay inuu gaalo la fariistay, gaalnimo ku xukminta dadka muslimka ah waa
arrin khatar badan oo diinkaada dhaawac weyn u geysanaysa haddaad ku galdanto.
Nimankan waa niman caadifad iyo xamaasad wax ku dhisa, iyo video yaal la fiirsado,
muslinka gaalo ku gummaadeyso, ama dad shabaabku ku daydaan oo dad muslin ah
laynaya ama gowracaya.

Waxaana culimo u ah:

Abuugataada al falstiini oo ingiriiska ku nool luguna yagaan fatwadiisi caanka ahayd
ee uu ku bannaynayay in sagiirrada lugu gowrici karo aljeeriya, fitnada halkaas ka
socotana dadka huriya kuwa ugu waaweyn Ku jira.

waxay kaloo sheekh u haystaan Abuumuxammad Almaqgdasi (cisaam alburgaawi),
kana mid ahaan jiray marki hore kooxda muxammad suruur, kadibna ay iska
ceyriyeen markii uu ku talax tegay gaaleysiinta muslinka iyo in dhiiggooda la
banneysto, waana ninka allifay alkawaashifuljaliya fii takfiiridowladti sucuudiya, 00
jahli iyo talaxtag ku dhisan. Wuxuu kale oo uu qoray kitaab la yiraahdo "millat
ibaraahiim", oo isagana gaaleysiin xaq darra ahi ka buuxdo. Ahlusunnuhuna kama
ayan aammusin oo goraallo dhowr ah ayaa jira oo ay ku raddiyeen. Waxaana ka mid
ah ragga raddiyay Sheekh Maxamad cumar baazmuul kitaabkiisa lugu magacaabo "al
rad calaa kutubin mashbuuhah”. Waxaa kale oo shabaabka culumo u ah ayman
aldawaahiri iyo usaama binlaadin oo ay dadka ku colaadiyaan haddaan la xushmeyn.
Shabaabku waxay gayb ka yihiin dadka gaba in aanay muslinku dhibka ka baxayn
haddaanay u wada istaagin la dagaallanka maraykanka, iyada oo aan la fiirinayn
awooddoodu taa ma gaarsiisan tahay mise maya.

waxay wadaan shabaabku is garxin, ku dhufo oo ka dhagaaq, oo aan laga fiirsan
muxuu sharcigu ka gabaa arrintaas, dhibkeeda iyo dheefteeda yaa badanna aan dan
laga gelin.

Shabaabka waxaa lugu bartay in ay qofka ay gaalnimada ku xukumaan hadday u
sahlanaato ay khaarijiyaan. shagada ay waddanka ka gabanayeen xabashida soo
gelitaankeedi ka dib iyo ka hor ba waxaa u badnaa laynta dadka ay ku sheegaan inay
yihiin murtaddiin, iyo basaasiin. xad dad laga oofiyaana waxay u baahan tahay
dowlad iyo in si saxa loo sugo xaalku sida uu yahay, haddii kale arrintu waxay
nogonaysaa jaantaa rogan, iyo qof waliba inuu gaaleysiiyo ka dibna khaarijiyo qofkuu
doono. taasina adduunyo iyo diinuba ku dhagnaan mayaan, 0o ammaan la heli maayo.
Qofka muslinka ahina waa midka ay muslimiintu ka nabad galaan afkiisa iyo
addinkiisa sida Rasuulku (ammaan iyo nabadgelyo korkiisa ahaataye) uu sheegay.
Abuumansuur al bagdaadi wuxuu ku yiri Kkitaabkiisa usuuluddiin 340: dadka aan
madaxda ahayni xaq uma lahan in ay murtad dilaan, oo xad ka oofiyaan.
Ibnutaymiyana wuxuu ku yiri kitaabkiisa mukhtasarul fataawaa almisriya 580: Qofna
xaq uma lahan inuu munkarki ku suuliyo si ka xun sidii hore, sida in qof intuu istaago




yiraahdo tuuggaan gacanta goynayaa, khamriya cabka ayaan karbaashayaa, xuduudda
ayaan fulinayaa, maxaa yeelay hadduu sidaa yeelo xumaan iyo dhiig daata ayaa ka
dhalanaya, oo qof walba intuu qofka kale nabar ku dhufto ayuu leeyahay waa uu
mutaystay, haddaba waa in arrinkaa looga danbeeyo ninka ummadda u madaxda ah
iyo dadka uu u xilsaarto arrimahaas.

isku soo duuboo barnaamijka ay shabaabku gaybta ka yihiin ee caalamiga ah ma ahan
mid muslinka maslaxad u sida, 0o garaxyadi maraykan lugu sameeyay muslinku wax
aan luggooyo ahayn kama dhaxlin iyo in noloshi lugu ciriiriyay, sumcaddi
muslinkuna hoos u dhacday, jihaadkina la macna tiray oo lugu soo koobay gaalada
dhib gaarsii wixi ka dhalanaahi ha ka dhasheene. Muslimkuna haddii ay fikraddan ku
gancaan uma baahna inay cagiiddadooda saxaan, sharciga Alle naftooda ka billaabaan
ku dhagankiisa, midoobaan ama hub macna leh urursadaan, illeen waxaa lugu
sheekeeynayaa jihaadba kuuma dhimmana haddii aad is garxiso, ama miino meel ku
aasto. Marka jihaadki macnaha lahaa ee kalmadda Alle kor ku nogonaysay ee
muslinku agoon jiray waa la beddelay oo la baabi'iyay.

Dowladdi Afgaanistaan yey sababsatay? Sow ma sababsan ninki maganta u ahaa, ee
isagoo magan ah dagaal ku iclaamiyay Mareykan.

Dagaalki Rasuulka iyo saxaabadu gaadi jireen wuxuu ahaa mid barakadiisu muugato
00 ummada badani ku soo islaamayeen, gaaladana shartoodu ku yaraanaysay,
aadaabtiisuna ay wanaagsan tahay oo gaalku uu garanayo waxa loola dirirayo, la
leeyahay ama soo islaam ama jizya bixi, oo aan carruur iyo haween iyo dugow la
laynayn. dagaalkana ay dowlado wadeen.

Muslinku ma aqoon jirin dagaal dadka hoggaaminaya ay garinayaan bidhaantooda,
magacooda, 0o aan la aqgoon meel loogu hagaago, hubki ugu xoogga badnaa ee la
isticmaalay 11 september wuxuu ka badan waayay in la afduubo diyaarado rayad
saaran yahay 0o saaruukh laga dhigtay. marka haddaanu dagaalyahanku heysan hubki
halkaa gaari lahaa shareecadu u bannayn mayso inuu khiyaano waddan uu fiiso ku
soo galay oo aan dagaal ka filanayn, oo aan dhinaciisa cabsi ka gabin.

Diinteenna khiyaanada iyo gadrigu iyo ballan ka buxu waa danbi aad u weyn.
Haddaba walaalow waxaan kugula talinayaa inaadan nimankaa taageerin haddii aad
aakhiradaada ka fekerayso.

Wassalaamucalaykum waraxmatullaah.



